
കുടുംബശ്രീ ദേശീയ സരസ് മേള-2025 ഒൻപതാം ദിനം
സരസ് വേദിയിൽ മിന്നിത്തിളങ്ങി കുടുംബശ്രീ ബാലസഭയിലെ 'കുട്ടീസ്'.
ചെങ്ങന്നൂർ: സരസ് മേളയുടെ ഒൻപതാം ദിന കലാപരിപാടികളുടെ ഭാഗമായി രണ്ടാം വേദി പാടി ഉജ്ജ്വലമാക്കി കുട്ടീസ് ബാൻഡ്. എറണാകുളം  ബാല സഭകളിലെ തിരഞ്ഞെടുത്ത, പ്രത്യേക പരീശീലനം നേടിയ 40 കുട്ടികൾ അടങ്ങുന്നതാണ് കുട്ടീസ് ബാൻഡ്.
അഭിനന്ദ് , ഗൗതം ചക്രവർത്തി, അദിതി, പാർവ്വതി, കാർത്തിക, അനാമിക, റിദ മറിയം, സുറാഗ്, ദേവികൃഷ്ണ, അതുൽ, അഭിനന്ദൻ എന്നീ മിടുക്കരാണ് ചെങ്ങന്നൂർ സരസ് വേദിയിൽ   അരങ്ങിറക്കിയത് .

എന്തരോ മഹാനു ഭാവുലു  എന്ന കീർത്തനത്തോടുകൂടി  ശ്രുതി മധുര വിരുന്നൊരുക്കി കുട്ടീസ്. പിന്നീട് ചഞ്ചല ദ്രുതപദതാളം, പിള്ളത്തരമേന്തി, ആരാധിക, ആടാടെ ആടാടെ, വോക്കിംഗ് ഇൻ ദ മൂൺലൈറ്റ്, ആയിരം ഓറ, ആരോ നെഞ്ചിൽ, തില്ലേലേ ലേലോ, ലാത്തിരി പൂത്തിരി, രഞ്ജിതമെ, ചന്ദ്രലേഖ എന്നീ ഗാനങ്ങൾ  ഓരോരുത്തരായും പാടി  സദസ്സിൻ്റെ നിറഞ്ഞ കൈയ്യടി വാങ്ങി ഈ കുട്ടി മ്യുസിഷ്യൻസ്. കണ്ണിമാങ്ങ പ്രായത്തിൽ തുടങ്ങി മണിചേട്ടൻ്റെ പാട്ടുകൾ ചെയിൻസോംഗ് ആയി പാടി പരിപാടി അവസാനിച്ചു.
 പാട്ടുകൾക്ക് അകമ്പടിയായി കീ ബോർഡിൽ വിജയ് ദേവരാജ്, അക്കോസ്റ്റിക് ഗിറ്റാറിൽ മിഥിൽ, ഡ്രംസിൽ ഹേമന്ത്, ബേസ് ഗിറ്റാറിൽ സൂര്യ കിരൺ, പെർകഷനിൽ ആകാശ് ആൻജലി സാന്നിധ്യമായി.

കുട്ടികളുടെ  കോർഡിനേറ്റർ അജിത ഷാജിയെയും, പാട്ട് പഠിപ്പിച്ച ടീച്ചർ പൂർണ്ണിമയെയും  കുട്ടികളോടൊപ്പം സംഘാടക സമിതിയെ പ്രതിനിധീകരിച്ച് ഫോക് ലോർ അക്കാദമി ചെയർമാൻ ഒ എസ് ഉണ്ണികൃഷ്ണൻ  ആദരിച്ചു.
കുടുംബശ്രീ സംസ്ഥാന റിസോഴ്സ് പേഴ്സൺ അജിത ഷാജി, ജില്ല റിസോഴ്സ് പേഴ്സൺ സിന്ധു ജയൻ, മോണിറ്റർ  പൂർണിമ ദിവാകരൻ എന്നിവരുടെ നേതൃത്വത്തിലായിരുന്നു പരിശീലനം. 

പബ്ളിക് റിലേഷന്‍സ് ഓഫീസര്‍
കുടുംബശ്രീ

